
Erabilera Anitzeko Aretoa: erabilpenen definizio partehartzailea

Definizio eta helburuak

Laudion Erabilera Anitzeko Aretoa eraikitzeko ekimena biztanle gehinenentzako proiektu estrategiko eta desiratu bihurtu da. Gero eta hurbilago dago errealitate bihurtzetik. Guztion artean garatutako Auzo Asanblada eranginkorragoak izateko markoan eta, bereziki, Kultur Kontseiluko markoan, proposamen honek eraikiko den Erabilera Anitzeko Aretoaren erabilpena definitzerakoan herritarrak -elkartuak eta ez elkartuak- batzea errazten du.

Proiektuaren helburua:

· Biztanleen nahi eta beharretan oinarritzen den proiektua egiteko herritarren ekarpenak lortzea.

Helburu eraginkorrak:

· Egingo den Aretorako erabilpen desiratuenak guztion artean definitzea.

· Asanbladak eta beraien sareak Kultura Kontseiluarekin harremantzea.

· Auzo Asanbladetako espazio partehartzaileak indartzea.

· Espazio erabakitzaile hauetara jende gehiago hurbiltzea.

· Irizpenak eman behar dituztenen eskuetan (Kultura Kontseilua) edo erabakiak hartu behar dituztenen eskuetan  prozesuaren ondorioak jartzea.

Lanaren metodologia

1- Kultura Saileko Zuzendariarekin batera egingo den kultura beharren dignostikoa:

a. Gaur egunean betetzen diren erabilpenak.

b. Momentuz asetzen ez den eskakizuna.

c. Kontuan hartu ahal izango genituzkeen azpiegitura kulturalak.

2- Diagnostiko honetatik abiatuta, topagune partehartzaileetan bi lerro nagusi landuko ditugu:

a. Erabilpen Anitzeko Areto berriak hasieratik betetzeko proposatzen diren beharrak. 

b. Beste udal azpiegitura kulturaletan bete beharko diren beharrak.

Honek guztiak bi galdera nagusiri erantzungo die:


3- Fase honetan espero ditugun emaitzak:

a. Dauzkagun behar kulturalei buruzko ikuspegi elkartuak.

b. Erabilpen Anitzeko azpiegiturak bete beharko dituen erabilpenak.

c. Beste udal-tokietan asetuko liratekeen erabilpenak.

d. Erabilpen Anitzeko Aretoaren eta “ardatz kulturalaren”  gainean hartu beharko diren udal-erabakietarako informazio garrantsitzua.

Eztabaidan nortzuek hartuko duten parte

PARTEHARTZE KOLEKTIBOA:

· Kultura Kontseiluan parte hartzen duten pertsonak.

· Eranskinean aipatzen diren Kultura Elkarte bakoitzeko bi  pertsona.

· Auzo bakoitzeko bi pertsona.

BANAKAKO PARTEHARTZEA:

-    Nahi duen pertsona (enparantzan dagoen erabilpen anitzeko aretoan egingo den aurkezpenean eta erakusketa mugikorrean)

Pertsona  hauei guztiei proiektuari buruzko informazioa, proiektua hasieran bultzatu duten beharrak eta gaur egunean asetzen diren beharren mapa bat aurretik emango zaizkie 

Topaketen kopurua eta helburuak

· Aurkezpen publikoa. Proiektua eta bere beharren programa azaltzeko lehenengo aurkezpena  (Kultura batzarrean egindako bilera antzekoa baina jende gehiagorekin). Saio irekia.

Tokia: Erabilpen anitzeko gela 

Data: Otsailaren lehenengo hamabostaldian
 

· Parte hartzeko gune bakoitzean lan egiteko eta lana zabaltzeko fasea. Horretarako, auzo taldeetan eta elkarte sozio-kulturaletan informazioa kudeatu beharko da. Talde eta elkarte hauek izango dira helburu honen kudeatzaileak (10-15 egunetan zehar) 

· Proiektuaren aurkezpen informatiboa. Aldaikoerrekako karpan, Latiorroko soportaletan, Zumalakarregin edo beste hainbat tokitan informazio orokorra aurkeztu ahal da. Baita eskoletan ere. 

Data: Otsailaren bigarren hamabostaldian

· Udal mailako beharren mapa egiteko eta adosteko topaketa, egingo den eraikinean edo beste udalerriko beste eraikin batzuetan. Honetan, elkarte edo talde bakoitzetik bi pertsonek parte hartuko dute eta baita aukezpen informatiboan interesa adierazten duten pertsonek. Parte Hartuzek dinamizatuko du. 
Data: martxoaren lehenengo hamabostaldia

· Udal-korporazioan dauden talde politikoekin topaketa. Honetan, aurretik egindako lana aurkeztuko da. 
Data: martxoaren bigarren hamabostaldia.

· Adostasun eta desadostasunak egiaztatzeko herritar, teknikari eta politikoen arteko topaketa. 

Data: martxoaren bigarren hamabostaldia

------------------------------------------------------------------------------------------------------

Prozezu honen ondoren eta hilabete bateko epean  kutura batzordeari eta udal-korporazioari entregatuko zaien txosten bat egingo da (apirilean). 

1. ERANSKINA.

PROIEKTUAREN AURKEZPEN INFORMATIBOA EGITEKO PROPOSAMENA: 
Definizioa:

Helburua da informazioa jasotzeko eta proposamenak edo iradokizunak egiteko gune publikoa irekitzea. Honetan, proiektuaren informazio grafikoa (irudiak eta horien azalpenak) emango genituzke. Honez gain, gune honetara hurbiltzen den edonork aukera izango du iradokizunak, proposamenak, e.a. egiteko. Gune hau bi egunetan zehar irekita egongo litzateke herriko leku ezberdinetan (aldaikoerrekan, latiorron, zumalakarregin, e.a.) 

Ekimenaren helburua:

Proiektuaren barruan partehartzeko gune bat irekitzea, non era  hurbilean jendeak proiektua ezagutu eta, posible bada, bere iritzia emateko aukera izango duen. 

Horrela, honako hau lortu nahi dugu: 

· Jendeari proiektua hurbiltzea 

· Irekia eta eskuragarria den parte hartzeko eta informazioa lortzeko gune bat irekitzea.

· Iradokizun eta ekarpen puntualak jasotzea. 

· Pertsona eta ideiekin hurrengo topaketak hobetzea. 
· Herritarrei parte hartzeko erraztasunak ematea.   
TOPAGUNEETAN PROPOSATUKO DIREN GALDERAK:





Zer motatako jarduera kulturalak egon behar dira, zure iritziz, Areto berrian?





Zer egin daiteke Areto berrian sartzen ez diren jarduerekin?

















�	Datak behin behinekoak dira





Parte hartuz ikerketa taldea


